
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪০০
পূর্ব্ববঙ্গ গীতিকা





অন্ধকারে কাঞ্চা[১] সোনা জ্বলিল মানিক

কি কইব দুঃখের কথা মনের হইল ধিক[২]।

গলার হীরার হার বিবি যতনে খুলিয়া

বান্দীর গলায় বিবি দিলাইন পরাইয়া॥২০

তুমি আমার মা বাপ তুমি যে বহিন

তোমার কুদ্রতে[৩] আমি তরি দরিয়া গহিন[৪]।

এক মাস দুই মাস তিন মাস গেল

পূন্নিমার চান্দ শিশু বাড়িতে লাগিল।২৪

খদার কুদ্রতে দেখ এক বচ্ছর যায়

হামখুর[৫] দিয়া হাঁটে শিশু কান্দ্যা ডাকে মায়।

আন্ধাইরে মানিক বাছা কলিজার সাল[৬]

মায়েত রাখিল নাম ছুরত জামাল॥২৮


এই দিকে হইল কিবা শুন বলি সবে

দেওয়ান গিরি করে দুলাল বান্যাচন্দ মুল্লুকে।

এক দিন দুলাল খাঁ কি কাম করিল

লোকে লস্কক লইয়া সাহেব শিকারেতে গেল॥৩২

আগে পাছে চলে লোক তুফান যেমন

হইলা বনেতে যাইয়া দিলা দরিশন॥

কাঠ কাটে কাঠুরিয়া পুলাপুতি[৭] সাথে।

সেইখানে দুলাল খাঁ দেওয়ান দেখে আস্মাতে॥৩৬

কাঠুরিয়া বালক যত পন্থে করে মেলা।

সেই পথে দুলাল খাঁ দেওয়ান করিলেক মেলা॥






	↑ কাঞ্চা=কাঁচা।

	↑ ‘মনের হইল ধিক্’=মনে ধিক্কার জন্মিল।

	↑ কুদ্রতে=কৃপাতে।

	↑ গহিন=গভীর।

	↑ হামখুর=হামাগুড়ি।

	↑ শাল=শলকা।

	↑ পুলাগুতি=ছেলেপিলে

